
				এই পাতাটির মুদ্রণ সংশোধন করা প্রয়োজন। 
অরপরতন ܬ2 ܔ
সুরঙ্গম। আমাকে কী কাজ করতে হবে ? নেপথ্যে। আজ তোমার কাজের দিন নয়, সাজের দিন । পুষ্পবনের আনন্দে মিলিয়ে দিয়ে প্রাণের
আনন্দ |
সুরঙ্গমা। তাই হবে প্ৰভু । নেপথ্যে । সুদর্শনা আমাকে চোখে দেখতে চান । সুরঙ্গমা। কোথায় দেখবেন ? নেপথ্যে । যেখানে পঞ্চমে বাঁশি বাজবে, পুষ্পকেশরের ফাগ উড়বে, আলোয় ছায়ায় হবে। গলাগলি
সেই দক্ষিণের কুঞ্জবনে ।
সুরঙ্গমা। চােখে ধাঁধা লাগবে না ?
নেপথ্যে । সুদর্শনার কৌতুহল হয়েছে। । সুরঙ্গমা। কৌতুহলের জিনিস তো পথে ঘাটে ছড়াছড়ি । তুমি যে কৌতুহলের অতীত ।


	iन्म

কোথা বাইরে দূরে যায় রে উড়ে, হায় রে হায়, তোমার চপল আঁখি বনের পাখি বনে পালায় ৷ ওগো হৃদয়ে যাবে মোহন রবে বাজবে বাঁশি, তখন আপনি সোধে ফিরবে কেঁদে পরবে ফাঁসি, তখন ঘুচিবে তুরা ঘুরিয়া মরা হেথা হােথায়— আহা আজি সে আঁখি বনের পাখি বনে পালায় ৷ চেয়ে দেখিস না রে হৃদয়-দ্বারে কে আসে যায়, তোরা শুনিস কানে বারতা আনে দখিন বায় । আজি ফুলের বাসে সুখের হাসে আকুল গানে চির বসন্ত যে তোমারি খোজে এসেছে প্ৰাণে, তারে বাহিরে খুঁজি ফিরিছ বুঝি পাগল প্রায়, আহা আজি সে আঁখি বনের পাখি বনে পালায় ৷
{ উভয়ের প্রস্থান
উৎসব-ক্ষেত্র বিদেশী পথিকদল ও প্রহরীর প্রবেশ
বিরাজদত্ত । ওগো মশায় । প্রহরী । কেন গো ?
ভদ্ৰসেন । রাস্তা কোথায় ? এখানে রাজাও দেখি নে রাস্তাও দেখি নে | আমরা বিদেশী, আমাদের १४ दळन प्रां९3 |
প্রহরী । কিসের রাস্তা ?
মাধব । ঐ যে শুনেছি আজ অধরা-রাজার দেশে উৎসব হবে । কোন দিক দিয়ে যাওয়া যাবে ?
প্রহরী । এখানে সব রাস্তাই রাস্তা | যেদিক দিয়ে যাবে ঠিক পৌছোবে । সামনে চলে যাও ।
বিরাজদত্ত । শোনো একবার কথা শোনো | বলে, সবই এক রাস্তা । তাই যদি হবে তবে এতগুলোর शिकांत छिल ती ?

